
SAOPŠTENJE ZA JAVNOST

Generalni sekretar Vijeća za regionalnu suradnju pozvao poslovne ljude iz Jugoistočne Evrope na snažniju suradnju u regionalnim razvojnim projektima  
ISTANBUL/SARAJEVO, 30. oktobar/listopad 2008.godine – Generalni sekretar Vijeća za regionalnu suradnju (RCC), Hido Biščević, pozvao je ugledne poslovne ljude iz Jugoistočne Evrope i članove šire međunarodne poslovne zajednice da uzmu snažnije učešće u regionalnim projektima. Generalni sekretar Biščević je poziv uputio na sastanku Poslovnog savjetodavnog vijeća za Jugoistočnu Evropu (BAC), održanom danas u Istanbulu.  
Generalni sekretar RCC-a pozvao je na snažniju suradnju među poslovnom zajednicom Jugoistočne Evrope u realizaciji međudržavnih razvojnih projekata i podsjetio na EU Program višekorisničkog instrumenta predpristupne pomoći (IPA) čija je svrha da podržava ovakve projekte. Također je obavijestio o mehanizmu suradnje između RCC-a, njegovih članica iz Jugoistočne Evrope, Evropske komisije (EC) i međunarodnih finansijskih institucija u pripremi i provođenju zajedničkih višenacionalnih regionalnih projekata. 

Generalni sekretar Biščević upoznao je poslovne ljude sa prioritetima RCC-a i projektima koje ova organizacija priprema sa međunarodim partnerima, uključujući i uspostavljanje Regionalnog centra za suzbijanje požara u Jugoistočnoj Evropi i Fonda osiguranja od prirodnih katastrofa za Jugoistočnu i Centralnu Europu, kao i sa projektom promocije održivog korištenja i integrisanog upravljanja regionalnim kopnenim plovnim putevima.   
Članovi BAC-a izrazili su punu spremnost da, radeći sa RCC-om, doprinesu povećanju poslovnih prilika u Jugoistočnoj Evropi. Naredni sastanak Sekretarijata RCC-a i predstavnika BAC-a, na kome će se razgovarati o budućoj suradnji, održat će se kasnije ove godine. 

Sastanak BAC-a bio je usredsređen na pitanja slobodne trgovine, javnog i privatnog partnerstva, konkurentnosti i razvoja infrastrukture u Jugoistočnoj Evropi.  

Poslovno savjetodavno vijeće čini 35 renomiranih poslovnih ljudi iz više od 20 zemalja Jugoistočne Evrope i šireg regiona. Vijeće savjetuje vlade zemalja Jugoistočne Evrope i poslovne zajednice, te surađuje sa Evropskom komisijom, međunarodnim finansijskim institucijama i međunarodnim organizacijama u cilju poboljšanja poslovnog okruženja i povećanja investicija u Jugoistočnoj Evropi. 
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

